
Na osnovu člana 70. stavovi (1) i (3) Zakona o javnim nabavkama Bosne i Hercegovine ("Službeni glasnik BiH" broj 39/14 i 59/22) (u daljem tekstu Zakon) i u skladu sa odredbama Pravilnika o javnim nabavkama Agencije za zaštitu ličnih podataka u Bosni i Hercegovini broj: 05-1-02-2-453-1/17 od 20.04.2017. godine, direktor Agencije za  zaštitu ličnih  podataka  u  Bosni  i  Hercegovini   d o n o s i:

O D L U K U
o izboru najpovoljnijeg ponuđača 

1. Prihvata se prijedlog Komisije za javne nabavke, iz Zapisnika o pregledu i ocjeni ponuda u konkurentskom zahtjevu javne nabavke broj: UP1 06-16-19-12/22 – Nabavka servera, kojim je ponuda ponuđača ALF-OM d.o.o. Banja Luka, sa cijenom ponude 13.200,00 KM bez PDV-a, ocijenjena kao najpovoljnija.

1. Najpovoljnijem ponuđaču ALF-OM d.o.o. Banja Luka dodjeljuje se ugovor za nabavku servera za potrebe Agencije za zaštitu ličnih podataka u Bosni i Hercegovini. 

1. Izabrani ponuđač dužan je dostaviti dokaze o ispunjavanju uslova za kvalifikaciju u roku od 5 dana od dana prijema ove Odluke. U slučaju da izabrani ponuđač ne dostavi dokaze o kvalifikovanosti u navedenom roku ili dostavi dokaze suprotno odredbama člana 45. stav (2) Zakona o javnim nabavkama, Agencija za zaštitu ličnih podataka u Bosni i Hercegovini će dostaviti prijedlog ugovora onom ponuđaču koji je na rang listi odmah nakon ponude najuspješnijeg ponuđača u skladu sa odredbama člana 72. stav (3) Zakona o javnim nabavkama.

1. Ova Odluka stupa na snagu danom donošenja i dostavlja se svim ponuđačima koji su učestvovali u postupku javne nabavke u skladu sa članom 71. stav (2) Zakona o javnim nabavkama.

O b r a z l o ž e nj e

Direktor Agencije za zaštitu ličnih podataka u Bosni i Hercegovini (u daljem tekstu: Agencija)  je Odlukom broj: 05-1-16-19-606-2/22 od 28.07.2022. godine, pokrenuo postupak konkurentskog zahtjeva za dostavljanje ponude za javnu nabavku servera za potrebe Agencije, za koji je objavljena tenderska dokumentacija broj: UP1 06-16-19-12-2/22 od 25.08.2022. godine na portalu Agencije za javne nabavke Bosne i Hercegovine te su upućeni poziv za preuzimanje tenderske dokumentacije na tri adrese.
Tendersku dokumentaciju sa portala javnih nabavki je preuzeo trideset i jedan ponuđač dok su na protokol Agencije, do utvrđenog krajnjeg roka za dostavu ponuda, stigle ponude od četiri ponuđača.
U toku pregleda i ocjene ponuda, ponuda ponuđača Time Code d.o.o. broj: 32/22 od 23.09.2022. godine je ocijenjena neprihvatljivom zbog toga što postoje neslaganja u Tehničkoj specifikaciji na stranicama 32. i 33. ponude i u specifikaciji DELLEMC R740xd SPEC SHEET – POWEREDGE R740xd na stranicama 34. i 35. ponude kao i odstupanja u odnosu na traženu tehničku specifikaciju koja je navedena u Obrascu za cijenu ponude – robe.
Daljim pregledom i ocjenom ponuda, uočeno je da u ponudi ponuđača Printex d.o.o. Sarajevo, broj 38/22, postoji računska greška u Obrascu za cijenu ponude – robe, odnosno ukupna cijena ponude bez PDV-a i ukupna cijena sa popustom bez PDV-a u Obrascu za cijenu ponude - robe se nisu slagale. Nakon uvida u Obrazac za ponudu i Obrazac za cijenu ponude - robe konstatovano je da ukupna cijena sa popustom bez PDV-a treba da iznosi „22.222,22„ a ne „22.222,00“ kako je navedeno u dostavljenoj izmjeni/dopuni ponude. 

Dana 05.10.2022. godine navedenom ponuđaču je upućen zahtjev za prihvatanje ispravke računske greške. Ponuđač Printex d.o.o. Sarajevo, je u ostavljenom roku, prihvatio ispravku računske greške.

E-Aukcija je zakazana dana 06.10.2022. godine za 10.10.2022. godine i ista je okončana na dan 10.10.2022. godine.

Komisija je u skladu sa kriterijumom za dodjelu ugovora – najniža cijena, izvršila konačnu ocjenu prihvatljivih ponuda kao što slijedi:

	Red. broj
	Ponuđač
	Konačna cijena ponude nakon E-aukcije (bez PDV-a)
(KM)
	Rang

	1.
	Alf-om d.o.o. Banja Luka
	13.200,00
	1

	2.
	Printex d.o.o. Sarajevo
	13.500,00
	2

	3.
	ELUR d.o.o. Kiseljak
	22.222,00
	3



Komisija za javne nabavke za 2022. godinu Agencije je izvršila ocjenu ponude po postupku javne nabavke servera za potrebe Agencije te sačinila Zapisnik o pregledu i ocjeni ponuda u konkurentskom zahtjevu javne nabavke broj: UP1 06-16-19-12/22 – Nabavka servera, koji je zaključen 10.10.2022. godine i predložila da se ugovor zaključi sa ponuđačem ALF-OM d.o.o. Banja Luka.

Shodno naprijed navedenom, a u skladu sa članom 69. i 89. Zakona, odlučeno je kao u dispozitivu  ove Odluke.

Odluka će se, u skladu sa članom 70. Zakona, dostaviti svim ponuđačima koji su učestvovali u postupku javne nabavke i istovremeno objaviti na internet stranici Ugovornog organa.

Pouka o pravnom lijeku: Protiv ove odluke može se izjaviti žalba Agenciji za zaštitu ličnih podataka u Bosni i Hercegovini u roku od 5 dana od dana dostavljanja Odluke.

Dostavljeno:                                                                                                 D I R E K T O R

· Web redakciji;                                                                                       dr. Dragoljub Reljić
· Ponuđačima x4;
· U spis.

